
ᓂᑕᒼ ᐑᐣᑕᒪᑫᐏᐣ
ᐃᐦᐃᐍ ᒪᒦᓄᒋᑫᐏᐣ ᐊᓄᑮᐏᐣ (ᐊᓄᑮᐏᐣ) ᐃᔑᐅᓇᒋᑲᑌ ᒥᓯᐍ ᒋᓇᐸᐸᐣᒋᑲᑌᐠ ᐯᐸᐣ ᐅᐣᒋ ᐃᓯᓭᐏᐣ ᑲᓇᑲᒋᑐᐘᐨ 
ᐱᒥᐏᒋᑫᐏᐣ ᐅᐦᐅᒪ ᑲᓇᑕ (ᐱᒥᐏᒋᑫᐏᐣ) ᒋᑲᓇᐘᐸᐣᒋᑲᑌᐠ ᑫᓂᑐᒋᑲᑌᐠ ᒪᒦᓄᒋᑫᐏᐣ ᐅᐣᒋ ᐊᓂᔑᓂᓂᐘᐠ. ᐃᐦᐃᐍ 
ᐊᓄᑮᐏᐣ ᑲᐯᐦᐃ ᐃᓇᑭᐣᒋᑲᑌ ᐯᐸᐣ ᒋᐊᓂ ᐊᔭᐣᒋᓭᐠ ᐅᐍᑎ ᓃᑲᐣ ᐊᓃᔕᓂᐘᐣᐠ ᒋᐑᑕᓄᑭᒪᑲᓀᐘᐨ ᐊᓂᔑᓂᓂᐘᐠ 
ᒦᓇ ᑯᑕᑮᔭᐠ ᑫᐑᒋᑐᐘᐨ. ᐅᐦᐅᐍ ᐯᐸᐣ ᑲᐃᓇᐣᓯᓇᐦᐃᑲᑌᐠ ᐃᑭᑐᐏᓇᐣ ᐅᐣᒋ, ᑎᓄᑲᐣ ᐊᓂᔑᓂᓂᐘᐠ ᑲᐱᒥᐏᒋᑫᐘᐨ, 
ᐱᒥᐏᒋᑫᐏᓇᐣ, ᒦᓇ ᑫᐑᒋᑐᐘᐨ, ᑲᐏᐣ ᐃᓇᑌᓰᐣ ᐁᑲ ᒋᓇᑲᑮᔘᒪᑲᐠ, ᒦᓇ ᑕᐃᓯᓭ, ᐊᓃᓯᓭᐠ ᐊᐲ, ᐊᐘᔑᒣ ᑕᐸᔭᑌᐑᐣᒋᑲᑌ 
ᐊᐲ ᐑᑕᓄᑭᒪᑲᓀᐘᐨ ᐊᓂᔑᓂᓂᐘᐠ, ᐊᓃᓯᓭᐠ.

ᑲᐃᓇᒋᑲᑌᐠ
ᐁᓂᓯᑕᐏᓂᑲᑌᐠ ᑲᑮᔑᒋᑫᒪᑲᐠ ᒫᓀᐣᒋᑫᐏᐣ, ᒦᓇ ᑮᔭᐸᐨ ᐁᐃᓯᓭᐠ, ᐃᐦᐃᒪ ᐃᓇᑲᓀᓯᐏᐣ, ᐅᑭᒪᐏᐣ, ᐱᒫᑎᓯᐏᐣ, ᒦᓇ ᔓᓃᔭᐏᐣ 
ᑲᐃᔑᓄᐣᑌᓭᐘᐨ ᐃᑭᐍᓂᐘᐠ ᐊᓂᔑᓂᓂᐘᐠ, ᐊᐦᐊᐍ ᐅᑭᒪᐏᐣ ᐅᐦᐅᒪ ᑲᓇᑕ ᐊᓂᒫᒋᑕᐘᐠ ᒋᒪᒦᓄᒋᑫᐘᐨ ᑫᓂᑐᑕᒧᐘᐨ 
ᐅᐣᒋ ᐊᓂᔑᓂᓂᐘᐣ, ᐃᓅᐏᐟ, ᒦᓇ ᐑᓴᑯᑌᐏᓂᓂᐘᐣ. ᐃᐦᐃᐍ ᐱᒥᐏᒋᑫᐏᐣ, ᐃᑭᑐᓇᓂᐘᐣ ᐁᓂᓯᑕᐏᓂᑲᑌᐠ ᐁᑌᐻᓭᐠ 
ᑲᓇᑕ ᑲᐃᔑᒪᓀᐣᒋᑫᒪᑲᐠ ᐅᑕᓇᐣᐠ ᒦᓇ ᑲᐯ ᐁᐱᒥᓑᑲᒪᑲᐠ, ᒦᓇ ᐁᐱᒪᓄᑮᒋᑲᑌᐠ ᒋᑮᓑᑭᓂᑲᑌᑭᐣ ᑲᐃᓇᑌᑭᐣ ᐃᓇᑯᓂᑫᐏᓀᐣᓴᐣ, 
ᑲᑐᒋᑲᑌᑭᐣ, ᒦᓇ ᑲᐃᓀᐣᒋᑲᓂᐘᐣᐠ. ᐊᐘᔑᒣ ᐁᑕᔑᐣᒋᑲᑌᐠ ᒪᒦᓄᒋᑫᐏᐣ, ᑕᑮᑐᒋᑲᑌᐠ ᐁᐣᑕᓱᑮᔑᑲ ᑲᐃᔑ ᐊᓄᑮᓇᓂᐘᐣᐠ. 
ᓇᐣᑕᐍᐣᑕᑯᐣ ᑭᑭᓄᒪᑫᐏᓇᐣ, ᐊᔓᑕᒪᐏᐣ, ᐃᓇᑲᓀᓯᐏᐣ ᑭᑫᐣᒋᑫᐏᐣ, ᒦᓇ ᑕᐸᓭᓂᒧᐏᐣ,ᐃᐦᐃᒪ ᒋᐅᐣᒋ ᒪᒋᑕᓂᐘᐣᐠ 
ᑲᐃᓑᐸᑭᐣᓱᐘᐨ ᑲᓃᑲᓇᓄᑮᐘᐨ ᒦᓇ ᐲᓂᓑ ᓇᐣᔑᔦᐦᐃ ᑲᓄᑮᐘᐨ ᐃᐦᐃᒪ ᐱᒥᐏᒋᑫᐏᓇᐣ. 

ᐃᐦᐃᐍ ᑌᐻᐏᐣ ᒦᓇ ᒪᒦᓄᒋᑫᐏᐣ ᑲᑮᓇᑲᒋᒋᑫᐘᐨ, ᐅᐣᒋ 2015 ᐅᑎᐸᒋᒧᐏᐣ, ᑲᑭᒋᓀᐣᑕᑲᐧᐠ ᑌᐯᐤᐃᐧᐣ ᒥᓇ ᑲᒥᓂᓂᑲᑌᐠ 
ᐃᓭᓯᐃᐧᐣ ᐊᓂ ᓂᑲᐣ, ᐅᑮᓇᐣᓯᑲᓇᐘᐨ ᒪᒦᓄᒋᑫᐏᐣ ᒋᐱᒥᑐᒋᑲᑌᐠ ᒋᐅᐣᒌᓯᓭᐠ ᒦᓇ ᒋᑭᒋᐏᓂᑲᑌᐠ ᑲᑭᒌᓀᐣᑕᑯᐠ ᐑᒋᐏᑎᐏᐣ. 
ᐃᑭᐍᓂᐘᐠ ᑲᑮᓇᑲᒋᒋᑫᐘᐨ ᐅᑮᐏᐣᑕᓇᐘ ᐊᓃᐣ ᐃᐦᐃᐍ ᑭᒋᐅᑭᒪᐃᐧᑲᒥᐠ ᐅᑐᓇᓯᐁᐧᐃᐧᐣ   ᐅᓇᒋᑫᐃᐧᐣ ᒋᑭᑫᐣᑕᑯᐊᓯᐊᐧᐨ 
ᒥᓯᐁᐧ ᐊᓂᔑᓇᐯᐠ (UN ᐃᑭᑐᐏᐣ) ᐁᐃᓯᓭᐠ ᑲᓇᐣᑕᐍᐣᑕᑯᑭᐣ ᑫᑲᓇᐘᐸᐣᒋᑲᑌᑭᐣ, ᑲᒥᓄᓭᑭᐣ ᒦᓇ ᑫᐃᓇᑌᑭᐸᐣ ᒪᒦᓄᒋᑫᐏᐣ 
ᒋᑮᒥᓄᓭᐠ ᒣᑿᐨ ᑲᐱᒦ ᐊᐦᑮᐘᐠ ᐅᐦᐅᒪ ᑲᓇᑕ. ᐃᐦᐃᐍ ᐱᒥᐏᒋᑫᐏᐣ ᐊᔓᑕᒪ ᒋᑐᒋᑲᑌᑭᐣ ᑲᑭᓇ ᓇᐅᑮᐏᓇᐣ ᒋᓇᒋᑲᑌᑭᐣ 
ᑲᐃᓇᑌᑭᐣ ᒦᓇ ᑲᐃᔑᐋᒐᑯᐘᐠ ᐃᐦᐃᐍ UN ᐃᑭᑐᐏᐣ, ᒦᓇ ᒋᑭᑫᐣᑕᑯᐠ ᐃᓂᐍᓂᐘᐣ ᒦᓂᑯᐏᓇᐣ ᐅᐣᒋ ᐊᓂᔑᓂᓂᐘᐠ 
ᒋᑭᒌᓀᐣᒋᑲᑌᑭᐣ ᒥᓯᐍ ᑲᓇᑕ ᐃᓯᓭᐏᐣ ᓇᑲᒋᒋᑫᐏᓇᐣ. 

ᐃᐦᐃᐍ ᐱᒥᐏᒋᑫᐏᐣ ᐅᐣᒋ ᑌᐻᐏᐣ ᒦᓇ ᒪᒦᓄᒋᑫᐏᐣ ᑲᐱᒥᔭᐘᐨ ᐃᐣᔑᑕᑯᓯᐣ ᐊᔓᑕᒪᐏᐣ ᒋᐑᐣᒋᑲᑌᑭᐣ ᑐᑕᒧᐏᓇᐣ 
ᒋᐑᒋᒋᑲᑌᐠ ᐅᑭᒪᐏᐣ ᐅᐦᐅᒪ ᑲᓇᑕ ᑲᐃᑭᑐᐨ ᒋᐅᓑᑭᑲᓇᐘᐸᐣᒋᑲᑌᐠ ᐅᑭᒪᐏᐣ ᐨ ᐅᐣᒋ ᐨ ᐅᑭᒪᐏᐣ, ᐅᑭᒪᐏᓇᐣ ᐨ ᐅᐣᒋ 
ᐨ ᐅᑭᒪᐏᓇᐣ, ᒦᓇ ᐃᓄᐏᐟ ᐨ ᐅᑭᒪ ᐑᒋᐏᑎᐏᐣ. ᐃᐦᐃᐍ ᐱᒥᐏᒋᑫᐏᐣ ᐅᐣᒋᒥᓄᓭᐘᐠ ᑲᐃᔑ ᐑᑕᓄᑮᒪᐘᐨ ᒥᔒᓄᐊᐦᑮᐏᐣ 
ᐃᓂᐍᓂᐘᐣ ᐊᓂᔑᓂᓂᐘᐣ, ᑲᐃᔑ ᐱᒥᐏᒋᑫᐘᐨ, ᐃᓇᑯᓂᑫᐏᓀᐣᓴᐣ ᑲᐅᓇᒋᑲᑌᑭᐣ, ᑲᐸᑭᑎᓇᑲᓀᐨ ᔔᓃᔭ, ᓅᐣᑯᒼ 
ᑲᑮᔑᑲᐠ ᑏᕒᐄᑏ ᐊᓂᒧᒋᑫᐏᓇᐣ, ᒦᓇ ᑲᐱᒦᑭᑲᑌᑭᐣ ᒋᒪᒦᓄᒋᑲᑌᐠ ᐅᑭᒪᐏᐣ ᐸᐸᒥᑲᑵᑌᐏᐣ ᑐᑕᒧᐏᓇᐣ. ᒋᐅᐣᒌᓯᓭᐠ 
ᐊᐘᔑᒣ ᒋᓂᓯᑐᒋᑲᑌᐠ ᑫᐃᓯᓭᐦᐃᐍᒪᑲᐠ ᑲᒥᔕᑭᐣ ᐊᓄᑮᐏᓇᐣ ᒦᓇ ᐊᓃᐣ ᑫᐃᔑ ᑕᔑᐣᒋᑲᑌᑭᐣ. ᐃᐦᐃᐍ ᑲᐑᑐᒋᑲᑌᐠ 
ᒪᒦᓄᒋᑫᐏᐣ ᐊᓄᑮᐏᐣ ᑕᐃᓯᓭ ᒋᐊᓂᒪᐠ, ᑲᐃᔒᓀᐣᒋᑲᑌᐠ ᒋᑮᑐᒋᑲᑌᐠ ᑎᔑᐸᑯᓭᐣᑕᒥᐣ ᒋᐑᒋᐦᐃᑯᐘᐨ ᐊᓂᔑᓂᓂᐘᐠ ᐃᐦᐃᒪ 
ᐅᓇᑯᓂᑫᐏᑲᒥᐠ ᒦᓇ ᐃᓇᑯᓂᑫᐏᓀᐣᓴᐣ ᑲᐃᓇᒋᑲᑌᑭᐣ ᐅᐣᒋ ᑲᒥᔕᑭᐣ ᐊᓄᑮᐏᓇᐣ ᐅᐦᐅᒪ ᑲᓇᑕ ᒋᑮ ᑭᑫᐣᒋᑲᑌᑭᐣ ᒦᓇ 
ᒋᓂᓯᑕᐏᓂᑲᑌᑭᐣ ᒋᑮᑌᐱᓂᑲᑌᐠ.

https://ehprnh2mwo3.exactdn.com/wp-content/uploads/2021/01/Executive_Summary_English_Web.pdf
https://ehprnh2mwo3.exactdn.com/wp-content/uploads/2021/01/Executive_Summary_English_Web.pdf
https://www.un.org/development/desa/indigenouspeoples/wp-content/uploads/sites/19/2018/11/UNDRIP_E_web.pdf
https://www.un.org/development/desa/indigenouspeoples/wp-content/uploads/sites/19/2018/11/UNDRIP_E_web.pdf

ᑲᓇᐘᐸᐣᒋᑫᐏᐣ
ᐃᐦᐃᐍ ᐱᒥᐏᒋᑫᐏᐣ ᐅᑲᓇᐘᐸᐣᒋᑫᐏᐣ ᑕᐅᐣᒋ ᓇᐸᐸᐣᒋᑲᑌ ᐃᓂᐍᓂᐘᐣ ᑲᓃᐘᑭᐣ ᒦᑲᓇᐣ ᒋᔑᓂᑲᑌᑭᐣ ᐱᒥᐏᒋᑫᐏᐣ 
ᑲᓃᑲᓂᓯᑐᒋᐣ ᐊᐘᔑᒣ ᒌᓯᓭᑭᐣ ᑌᐻᐏᐣ ᒦᓇ ᒦᓄᒋᑫᐏᐣ: ᒋᓂᑕᐏᑭᑭᐣ ᑲᒥᓄᓭᑭᐣ ᐑᒋᐏᑎᐏᓇᐣ, ᒋᑭᒌᓀᐣᒋᑲᑌᑭᐣ ᐅᑭᒪᐏᓇᐣ ᒦᓇ 
ᑭᑫᐣᑕᒪᐏᓇᐣ ᑲᐃᓇᑌᑭᐣ, ᐊᐘᔑᒣ ᒋᐊᔭᑭᐣ ᐊᓂᔑᓂᓂ ᓃᑲᓃᑕᒪᑫᐏᐣ ᐃᐦᐃᒪ ᐃᓯᓭᐏᐣ ᑲᐃᔑ ᓇᑲᒋᒋᑲᑌᐠ, ᒦᓇ ᒋᐅᔑᒋᑲᑌᐠ 
ᑭᑭᓄᒪᑫᐏᐣ, ᒋᐅᐣᒋ ᑭᑫᐣᒋᑲᑌᑭᐣ ᒦᓇ ᒋᑮᑕᑹᓇᓂᐘᐣᐠ. 

ᑲᐃᔑ ᐯᐯᔑᑯᑭᐣ ᒦᑲᓇᐣ ᑕᐃᓇᑌᐘᐣ ᐃᓂᐍᓂᐘᐣ ᐊᔓᑕᒪᑫᐏᓇᐣ ᒋᐅᐣᒌᓯᓭᐠ ᑿᔾ ᓂᓯᑐᑕᒧᐏᐣ ᐅᐣᒋ ᑕᓄᑮᓇᑲᓂᓇᐣ ᒦᓇ 
ᒋᐑᐣᒋᑫᒪᑲᐠ ᐱᒥᐏᒋᑫᐏᐣ ᐅᐸᐸᒥᓯᓹᐣ ᐃᐦᐃᒪ ᐊᓂᔑᓂᓂᐘᐠ ᑲᐑᒌᐘᔭᐣᐠ. ᐊᔓᑕᒪᐏᓇᐣ ᑕᓂ ᐊᔭᐣᒋᓭᐘᐣ ᐊᓂᑭᑫᐣᑕᒪᑭᐣ 
ᑫᐃᓯᓭᑭᐣ ᒦᓇ ᑌᐱᓇᒪᐣᑭᐣ ᐃᑭᑐᐏᓇᐣ ᒋᐑᐣᑕᒧᐘᐨ ᐊᓂᔑᓂᓂᐘᐠ.  

ᐃᐦᐃᐍ ᐊᓄᑮᐏᐣ ᑕᐑᒋᐦᐃᐍᓭ ᒋᓇᐱᓭᑭᐣ ᐃᓂᐍᓂᐘᐣ ᑲᑲᑵᑌᐱᓂᑲᑌᑭᐣ ᒦᓇ ᑲᐃᔑ ᐊᒐᑯᐘᐣᐠ UN ᐃᑭᑐᐏᐣ ᑲᔦ ᒦᓇ 
ᓇᐸᐸᐣᒋᑫᐏᓇᐣ ᐅᓄᐍᓂᐘᐣ:

 � ᑭᒌᓀᐣᒋᑫᐏᐣ, ᐃᐦᐃᒪ ᐃᑭᑐᐏᓂᐣᐠ ᒦᓇ ᑐᑕᒧᐏᓇᐣ, ᐃᓂᐍᓂᐘᐣ ᐅᒦᓂᑯᐏᐣ ᐊᓂᔑᓂᓂᐘᐠ ᑲᐃᔑ ᓂᓯᑕᐏᓂᑲᑌᐠ 
ᒦᓇ ᑲᐃᔑ ᐊᑌᑭᐣ ᐃᓂᒪ ᐸᑫᐲᐦᐃᑲᓂᐣᐠ 35 ᐃᐦᐃᒪ ᑲᓇᑕ ᑭᒌᓇᑯᓂᑫᐏᐣ, 1982, ᒦᓇ ᒋᑭᒋᐏᓇᐣᐠ ᑲᐃᔑᓇᑭᐣᓱᐨ 
ᑲᓇᑕ ᐅᑭᒪᐏᐣ 

 � ᒋᒦᓇᑲᓀᐨ ᔓᓃᔭᓇᐣ ᒦᓇ ᑯᑕᑮᔭᐣ ᐑᒋᐦᐃᐍᐏᓇᐣ ᐃᒪ ᐊᓂᔑᓂᓂᐘᐠ ᑲᐃᔑ ᐱᒥᐏᒋᑫᐘᐨ ᒋᑮᓯᓭᐠ ᒋᑭᑐᑕᒧᐘᐨ 
ᐅᑕᓄᑮᐏᓂᐘ

 � ᒋᓇᒋᑲᑌᐠ ᓂᓯᑕᐏᓂᑫᐏᐣ ᑲᐃᔑ ᑲᓇᐘᐸᐣᒋᑲᑌᐠ ᐃᓂᐍᓂᐘᐣ ᑲᑭᓇ ᐑᒋᐏᑎᐏᓇᐣ ᐅᐣᒋ ᐊᓂᔑᓂᓂᐘᐠ

ᑭᓌᑲᓑ ᑲᑲᓇᐘᐸᐣᒋᑲᑌᑭᐣ ᐅᐣᒋ ᐊᓄᑮᐏᐣ ᑫᓂᑐᒋᑲᑌᐠ ᐅᓄᐍᓂᐘᐣ:

 � ᐃᓯᓭᐏᐣ ᓇᑲᒋᒋᑫᐏᐣ ᑫᑐᒋᑲᑌᑭᐣ ᑲᐅᐣᒋ ᐅᔑᒋᑲᑌᐠ ᐁᑲ ᒋᒪᐣᓯᓭᐠ, ᓃᑲᐣ ᐑᐣᒋᑫᐏᐣ, ᒦᓇ ᑿᔭᐠ ᑭᑫᐣᑕᒪᐏᐣ 
ᐅᓀᐣᒋᑫᐏᐣ, ᑮᓑᐱᐣ ᑕᔒᑫᐏᓇᐣ ᐑᐸᑭᑎᓇᒧᐘᐨ 

 � ᒋᑕᐸᓯᓂᑲᑌᑭᐣ ᑲᓇᑲᓑᑭᑫᒪᑲᑭᐣ ᐅᐣᒋ ᐊᓂᔑᓂᓃᐃᑲᐣᐠ ᒋᑭᐸᐸᒥᓯᐏᐊ ᐃᓯᓭᐏᐣ ᓇᑲᒋᒋᑫᐏᓇᐣ

 � ᐊᐘᔑᒣ ᒋᐊᔭᑭᐣ ᑌᐻᐏᐣ ᒦᓇ ᐑᐣᑕᒪᑫᐏᓇᐣ ᐊᓃᐣ ᐊᓂᔑᓂᓂ ᑭᑫᐣᑕᒪᐏᐣ ᐁᔑᓇᑲᐘᐍᐣᒋᑲᑌᐠ, ᒋᒪᓇᒋᒋᑲᑌᐠ, 
ᒦᓇ ᐁᓇᒋᑲᑌᑭᐣ ᐃᐦᐃᒪ ᐃᓯᓭᐏᐣ ᓇᑲᒋᒋᑫᐏᓇᐣ 

 � ᒋᑕᐸᓯᓂᑲᑌᑭᐣ ᑲᓇᑲᓑᑲᑯᐘᐨ ᐊᓂᔑᓂᓂᐘᐠ ᒋᐊᓄᑮᐘᐨ ᒦᓇ ᒋᑭᒋᐏᓇᑲᓀᐘᐨ ᐃᐦᐃᒪ ᐱᒥᐏᒋᑫᐏᓂᐣᐠ, ᑲᔦ ᐃᐦᐃᐍ 
ᒋᐊᓂ ᒦᔒᓄᐘᐨ ᐊᓂᔑᓂᓂ ᐊᓄᑮᓇᑲᓇᐠ 

 � ᐊᐘᔑᒣ ᒌᓯᓭᐠ ᑭᑭᓇᒪᑫᐏᐣ, ᓇᑲᒋᑐᐏᓇᐣ, ᒦᓇ ᒋᑭᑫᐣᑕᒧᐘᐨ ᐃᑭᐍᓂᐘᐠ ᐱᒥᐏᒋᑫᐏᐣ ᐊᓄᑮᓇᑲᓇᐠ ᒌᓯᓭᐠ 
ᒋᑭᒋᓀᐣᒋᑲᑌᐠ ᒦᓇ ᒋᒪᒋᑕᒪᑲᐠ ᐑᒋᐏᑎᐏᐣ ᐅᐣᒋ ᐊᓂᔑᓂᓂᐘᐠ 

ᑲᓃᐘᑭᐣ ᒦᑲᓇᐣ
ᒋᓂᑕᐏᑭᒋᑲᑌᑭᐣ ᑫᒥᓄᓭᑭᐣ ᐑᒋᐏᑎᐏᓇᐣ́
ᐃᐦᐃᐍ ᐱᒥᐏᒋᑫᐏᐣ ᐑᒋᐏᑎᐏᐣ ᐅᐣᒋ ᐊᓂᔑᓂᓂᐘᐣ ᒋᓇᒋᑲᑌᐠ ᐁᓂᓯᑕᐏᓂᑲᑌᐠ ᐃᑭᐍᓂᐘᐠ ᐊᓂᔑᓂᓂᐘᐠ ᐁᑮ ᑲᐯᔑᐘᐨ 
ᒦᓇ ᐁᑮ ᐅᑭᒪᑲᐣᑕᒧᐘᐨ ᐅᓄᐍᓂᐘᐣ ᐊᐦᑮᐣ ᐁᑲ ᒪᔑ ᐅᑭᒪᐏᐣ ᑲᐲᒋᐸᑭᑎᓇᐣᐠ ᑎᐯᐣᒋᑫᐏᐣ, ᒦᓇ ᐁᐱᒥᑲᓇᐍᐣᑕᒧᐘᐨ 
ᐃᓂᐍᓂᐘᐣ ᐅᑖᐦᑮᒥᐘ. ᐅᐣᒋ ᐱᒥᐏᒋᑫᐏᐣ, ᑲᐃᔑ ᐘᐸᒪᑲᓀᐨ ᐊᓂᔑᓂᓂᐘᐠ ᑲᐃᔑ ᓴᑭᔑᓄᐘᐨ, ᒦᓇ ᑭᒌᓇᑯᓂᑫᐏᐣ 
ᐁᒪᓇᒋᒋᑫᐘᐨ, ᐅᑖᐦᑮᒥᐘ, ᐑᒋᐏᑎᐏᓇᐣ ᐊᐘᔑᒣ ᑕᐃᔑᓇᐣᑕᐍᐣᒋᑲᑌᐘᐣ ᐅᐣᒋ ᒥᓯᐍ ᐸᐸᒥᒋᑫᐏᐣ. 

ᒋᐊᓂᒥᓭᐠ ᒋᐱᒥᐏᒋᑲᑌᐠ ᐃᓂᐍᓂᐘᐣ ᐱᒥᐏᒋᑫᐏᐣ ᐅᑖᓄᑮᐏᐣ ᑲᔦ ᒦᓇ ᒋᑮᑐᒋᑲᑌᐠ ᒦᓄᒋᑫᐏᐣ ᐃᐦᐃᐍ ᒋᐅᓇᒋᑲᑌᐠ ᒦᓇ 
ᐊᐘᔑᒣ ᒋᓇᑌᐠ ᐑᒋᐏᑎᐏᐣ ᐅᐣᒋ ᐊᓂᔑᓂᓂᐘᐠ. ᐃᔑᓇᐣᑕᐍᐣᑕᑯᐣ ᐃᐦᐃᒪ ᐲᐣᒋᔦᐦᐃ ᒦᓇ ᐋᑯᒌᐣᐠ ᑲᐃᓇᒋᑲᑌᑭᐣ ᐊᓂᐣᑕ 
ᓇᑲᒋᒋᑫᐏᓇᐣ, ᒦᓇ ᑲᔦ ᒌᓯᓭᐠ ᒋᐅᓇᑌᐠ ᐃᓇᑯᓂᑫᐏᐣ, ᐃᓇᑯᓂᑫᐏᓀᐣᐢ, ᒦᓇ ᐃᓇᑯᓂᑲᓇᐣ ᐊᓄᑮᐏᓇᐣ. ᐃᑭᑐᓇᓂᐘᐣ ᓃᓇᐑᐣᐟ, 
ᑲᓅᑮᑕᐘᔭᐣᐠ ᐅᑭᒪᐏᐣ, ᒋᑮᑐᑕᒪᐣᐠ ᑿᔭᐠ ᑫᑯᓇᐣ, ᐅᐣᒋ ᑭᒌᓀᐣᒋᑫᐏᐣ, ᑿᔭᐠ ᑌᐻᐏᐣ, ᒦᓇ ᑎᐸᐸᐣᒋᑫᐏᐣ. 

ᐊᔓᑕᒪᐏᓇᐣ:
 � ᐊᓄᑮᐏᐣ ᒋᑐᒋᑲᑌᑭᐣ ᑲᐃᑭᑐᐘᐨ ᐃᑭᐍᓂᐘᐠ ᐊᓂᔑᓇᐯᐠ ᐅᐃᐧᑕᒪᑫᐠ ᐅᑕᐱᑕᒪᑫᐠ

 � ᒋᐅᔑᒋᑲᑌᑭᐣ ᒦᓇ ᒋᒪᓑᑲᐘᑌᑭᐣ ᐑᒋᐏᑎᐏᓇᐣ ᐅᐣᒋ ᐊᓂᔑᓂᓂᐘᐠ ᐱᒥᐏᒋᑫᐏᓇᐣ ᒋᐅᐣᒋ ᐑᐣᑕᒪᑎᓇᓂᐘᐣᐠ 
ᑭᑫᐣᒋᑫᐏᐣ ᒦᓇ ᐑᐣᑕᒪᑫᐏᐣ ᐃᓂᐍᓂᐘᐣ ᐃᓯᓭᐏᓇᐣ ᒦᓇ ᑲᓃᑲᓂᓭᑭᐣ 

 � ᒋᐅᔑᒋᑲᑌᑭᐣ ᒦᓇ ᒋᒪᓑᑲᐘᑌᑭᐣ ᐑᒋᐏᑎᐏᓇᐣ ᐅᐣᒋ ᐊᓂᔑᓂᓂᐘᐠ, ᒋᐅᑕᐱᓂᑲᑌᑭᐣ ᑲᐃᓯᓭᑭᐣ ᒋᑮᑲᓑᑭᒋᑲᑌᐠ 
ᐃᓂᐍᓂᐘᐣ ᓇᑲᒋᒋᑫᐏᐣ ᑐᑕᒧᐏᓇ ᐣ 

 � ᒋᐊᓄᑮᒋᑲᑌᐠ ᒋᐅᐣᑎᓇᑲᓀᐘᐨ ᑲᐃᓑᐸᑭᐣᓱᐘᐨ ᐊᓄᑮᓇᑲᓇᐠ ᑲᐃᔑᐱᑭᔕᑭᐣ ᐅᑭᒪᐏᓇᐣ ᒋᐅᐣᒌᓯᓭᐠ ᑭᓌᑲᓑ 
ᐑᒋᐏᑎᐏᓇᐣ ᐃᐦᐃᒪ ᐊᓂᔑᓂᓂᑲᐣᐠ ᒦᓇ ᒋᐑᒋᒋᑲᑌᑭᐣ ᐊᓄᑮᐏᓇᐣ ᒦᓇ ᐁᑲ ᑲᓅᑭᐘᑭᐣ ᑐᒋᑫᐏᓇᐣ 

 � ᒋᑮᑐᒋᑲᑌᐠ ᒋᓄᐣᑕᐘᑲᓀᐘᐨ ᐃᑭᐍᓂᐘᐠ ᐅᑌᓇᐣᐠ ᒦᓇ ᐁᑲ ᑲ ᐊᔭᐘᐨ ᐲᐣᒋ ᐃᓑᑯᓂᑲᓂᐣᐠ ᐊᓂᔑᓂᓂᐘᐠ 
ᒋᓄᐣᑕᐘᑲᓀᐘᐨ ᒦᓇ ᒋᓇᑲᑕᐍᓂᒪᑲᓀᐘᐨ ᐱᒥᐏᒋᑫᐏᐣ ᑲᐃᔑᐊᓄᑮᐘᐨ 

 � ᒋᑮᑐᒋᑲᑌᐠ ᒋᓂᓯᑕᐏᓂᑲᑌᐠ ᒦᓇ ᒋᑕᐸᓯᓂᑲᑌᑭᐣ ᑲᓇᑲᓑᑭᑫᒪᑲᑭᐣ ᒋᑭᑕᑹᐘᐨ ᐃᓯᓭᐏᐣ ᓇᑲᒋᒋᑫᐏᐣ ᑲᑐᒋᑲᑌᑭᐣ 
ᐃᑭᐍᓂᐘᐠ ᐊᓂᔑᓂᓂ ᑭᒌᔭᐦᐊᐠ, ᐅᓑᑲᑎᓴᐠ, ᐊᐘᔑᔕᐠ, ᐃᑵᐘᐠ, ᓇᐯᐘᐠ, ᑲᒪᑮᔭᐘᐨ, ᒦᓇ ᑲᐸᑲᓂᓇᑯᓯᐘᐨ ᒦᓇ 
ᑲᓃᔓ ᐱᒪᑎᓯᐘᐨ 

 � ᒋᐑᑕᓄᑮᒪᐘᐨ ᑯᑕᑮᔭᐣ ᑲᓇᑕ ᐱᒥᐏᒋᑫᐏᓇᐣ, ᑲᐱᑭᔕᑭᐣ ᐅᑭᒪᐏᓇᐣ ᒦᓇ ᐱᒪᑎᓯᐏᓇᐣ ᑲᐅᓇᑯᓂᑫᐘᐨ 
ᒋᒪᒦᓄᒋᑲᑌᑭᐣ ᐃᓯᓭᐏᓇᐣ ᑲᐑᐣᑕᒧᐘᐨ ᐊᓂᔑᓂᓂᐘᐠ ᒣᑿ ᐃᓯᓭᐏᐣ ᓇᑲᒋᒋᑲᑌᑭᐣ ᐁᑲ ᐁᑮᓯᓭᐠ ᒋᑮᒦᓄᒋᑲᑌᐠ 
ᑲᐃᔑ ᐱᒥᐏᒋᑫᐘᐨ ᑲᔦᒪ ᑲᑲᓄᒋᑫᐨ 

 � ᒋᐅᓇᒋᑲᑌᑭᐣ ᑫᑐᒋᑲᑌᐠ ᒋᑮᐏᒋᒋᑲᑌᐠ ᒦᓇ ᒋᑮᐑᑕᓄᑭᒪᑎᓇᓂᐘᐣᐠ ᐅᐣᒋ ᓄᑯᒼ ᑮᔑᑲ ᑏᕒᐄᑏ ᐱᒥᑕᔑᐣᒋᑫᐏᐣ 
ᒋᑭᑫᐣᒋᑲᑌᐠ ᑲᐃᔑ ᐑᒌᐘᐨ ᐅᑭᒪᐏᓇᐣ ᒦᓇ ᒋᑭᒋᓀᐣᒋᑲᑌᑭᐣ ᒦᓂᑯᐏᓇᐣ ᒦᓇ ᐸᑯᓭᐣᑕᒧᐏᓇᐣ, ᑲᔦᒪ ᒋᑮᓯᓭᐠ ᐊᓄᑮᐏᐣ 
“ᑲᐱᒥᐏᒋᑲᑌᐠ” ᑎᐯᓂᒥᑎᓱᐏᐣ 

 � ᒋᐅᓇᒋᑲᑌᑭᐣ ᐅᓇᒋᑫᐏᐣ ᒋᑮᓯᓭᐠ ᐸᐸᒥᓯᐏᓇᐣ, ᒦᓇ ᒋᑮᑕᑹᐘᐨ, ᐊᓂᔑᓂᓂᐘᐠ ᐅᐣᒋ ᐃᓇᑯᓂᑫᐏᐣ, 
ᐃᓇᑯᓂᑫᐏᓀᐣᐢ, ᒦᓇ ᓇᐸᐸᐣᒋᑫᐏᐣ ᐊᓄᑮᐏᓇᐣ

https://www.canada.ca/en/impact-assessment-agency/advisory/advisory-groups/indigenous-advisory-committee.html

ᒋᑭᒌᓀᐣᒋᑲᑌᐠ ᐅᑭᒪᐏᐣ ᒦᓇ ᑭᑫᐣᒋᑫᐏᐣ ᑲᐃᓇᑌᑭᐣ
ᐊᓂᔑᓂᓂᐘᐠ ᐍᓑᑲᐨ ᐅᑕᔭᓇᐘ ᐅᑭᒪᐏᓇᐣ ᑲᐃᓇᑌᑭᐣ ᑮᔭᐸᐨ ᐁᓴᓇᑲᑌᑭᐣ, ᐁᒪᓑᑲᐑᒪᑲᑭᐣ, ᒦᓇ ᐁᔑᐊᑌᑭᐣ ᐃᐦᐃᒪ 
ᑲᐃᔑ ᐅᑖᐦᑮᒥᐘᐨ. ᐅᓄᐍᓂᐘᐣ ᑲᐃᓇᑌᑭᐣ ᑲᐃᔑ ᐑᒋᐏᑎᐘᐨ ᒦᓇ ᑲᐃᓇᑯᓂᑫᒪᑲᐠ ᒋᔑᑭᑫᐣᒋᑲᑌᑭᐣ ᑭᒌᓇᑯᓂᑫᐏᓇᐣ 
ᒦᓇ ᐃᓂᐍᓂᐘᐣ ᐊᓂᑫ ᐅᑭᒪᐏᓇᐣ. ᑲᐃᓇᒋᑲᑌᑭᐣ ᐃᓇᑯᓂᑫᐏᓀᐣᓴᐣ ᐃᐦᐃᒪ ᐊᓂᔑᓂᓂ ᐃᓇᑯᓂᑫᐏᐣ  ᑮᓇᒋᑲᑌ 
ᒋᐍᐱᓂᑲᑌᑭᐣ ᐅᓄᐍᓂᐘᐣ ᑎᓄᑲᐣ ᐅᑭᒪᐏᓇᐣ ᒦᓇ ᒋᐅᓇᒋᑲᑌᑭᐣ ᐍᒥᒋᑯᔑ ᑲᐃᓇᒋᑫᐨ ᐅᑭᒪᐏᓇᐣ ᑲᐱᑕᑯᔑᓄᐘᐨ. 
ᒋᐑᒋᒋᑲᑌᐠ ᑲᐃᔑ ᐅᓑᑲᒋᑲᑌᐠ ᐅᑭᒪᐏᐣ ᐨ ᐅᐣᒋ ᐨ ᐅᑭᒪᐏᐣ, ᐅᑭᒪᐏᓇᐣ ᐨ ᐅᐣᒋ ᐅᑭᒪᐏᓇᐣ, ᐃᓄᐏᐟ ᐨ ᐅᐣᒋ ᐅᑭᒪᐏᐣ 
ᐑᒋᐏᑎᐏᓇᐣ, ᐅᐦᐅᐍ ᐱᒥᐏᒋᑫᐏᐣ ᐃᓯᓭᓂ ᒋᓂᓯᑕᐏᓇᐣᐠ ᒦᓇ ᒋᑭᒌᓀᐣᑕᑭᐣ ᐊᓂᔑᓂᓂ ᑲᐃᓇᒋᑫᐨ, ᐃᓂᐍᓂᐘᐣ ᑲᔦ 
ᐑᒋᐦᐃᐍᐏᓇᐣ ᑲᑐᑕᒧᐘᐨ ᐊᓂᔑᓂᓂᐘᐠ ᐱᒥᐏᐨᑫᐏᓇᐣ ᒋᓇᒋᑲᑌᑭᐣ ᐃᐦᐃᒪᐃᓯᓭᐏᐣ ᓇᑲᒋᒋᑫᐏᐣ ᑲᑐᒋᑲᑌᑭᐣ. 

ᐊᓂᔑᓂᓂ ᑭᑫᐣᒋᑫᐏᐣ ᐅᐣᒋᓭᐘᐣ ᑲᐃᔑᓇᑯᑭᐣ ᐃᓇᑲᓀᓯᐏᓇᐣ, ᐃᔑᑮᔘᐏᓇᐣ, ᑲᑭᒌᓀᐣᑕᑯᑭᐣ, ᐅᑕᓇᐣᐠ, ᐅᑭᒪᐏᐣ 
ᒦᓇ ᐃᓇᑯᓂᑫᐏᐣ ᑲᐃᓇᑌᑭᐣ ᐅᐣᒋ ᐊᓂᔑᓂᓂᐘᐠ. ᐃᓇᑌ ᐃᐦᐃᒪ ᑲᐅᐣᒋᒪᑲᐠ, ᐊᓂ ᓇᐣᑲᒋᑲᑌᐘᐣ, ᒦᓇ ᒪᓑᑲᐘᑌᐘᐣ. 
ᐅᐦᐅᐍ ᐱᒥᐏᒋᑫᐏᐣ ᐅᓂᓯᑕᐏᓇᐣ ᐁᑭᒋᓀᐣᑕᑯᐠ ᐊᓂᔑᓂᓂ ᑭᑫᐣᒋᑫᐏᐣ ᐅᐣᒋ ᐃᓯᓭᐏᐣ ᓇᑲᒋᒋᑫᐏᐣ, ᒦᓇ ᒋᑮᑐᒋᑲᑌᐠ 
ᒋᒪᓇᒋᒋᑲᑌᐠ ᐊᓂᔑᓂᓂ ᑭᑫᐣᒋᑫᐏᐣ ᒋᓇᒋᑲᑌᐠ ᐁᑲ ᒋᐸᐸᒪᒋᒧᓇᓂᐘᐣᐠ ᐁᑲ ᒋᑌᐱᓇᒧᐘᐨ ᐊᐑᔭᐠ ᑲᑲᐃᓯᓭᓂᐠ ᒋᐊᔭᐘᐨ. 
ᒋᐅᔑᒋᑲᑌᑭᐣ ᑲᑌᐅᐍᐘᑭᐣ ᒥᓇ ᐑᒌᐏᑎᐏᓇᐣ ᐅᐣᒋ ᐊᓂᔑᓂᓂᐘᐠ ᒋᑮᐑᒋᐦᐃᑯᐨ ᐃᐦᐃᒪ ᐱᒥᐏᒋᑫᐏᓂᐣᐠ ᒋᑮᐅᔑᒋᑲᑌᐠ 
ᒦᓇ ᒋᐱᒥᑲᒪᑲᐠ ᐃᓇᒋᑫᐏᐣ ᑲᓇᐣᑕᐍᐣᑕᑯᐠ ᐅᐣᒋ ᐊᓂᔑᓂᓂ ᑭᑫᐣᒋᑫᐏᐣ ᒋᐑᒋᒋᑲᑌᐠ ᒦᓇ ᑿᔭᐠ ᒋᓇᑲᒋᒋᑲᑌᐠ.

ᐊᔓᑕᒪᐏᓇᐣ:

 � ᒋᐊᐸᒋᒋᑲᑌᑭᐣ ᑲᑭᓇ ᐊᐸᒋᒋᑲᓇᐣ ᑲ ᐊᔭᒋᐣ ᐱᒥᐏᒋᑫᐏᓂᐣᐠ ᒋᐑᒋᑐᐨ ᒦᓇ ᒋᑮᑐᒋᑲᑌᐠ ᒋᐸᐸᒥᓯᐘᐨ ᐊᓂᔑᓂᓂᐘᐠ 
ᐱᒥᐏᒋᑫᐏᓇᐣ ᐃᐦᐃᒪ ᐃᓯᓭᐏᐣ ᒦᓇ ᐱᑭᔑ ᐅᑭᒪᐏᐣ ᑎᐯᐣᒋᑫᐏᐣ ᓇᑲᒋᒋᑫᐏᓇᐣ ᑲᐃᓇᒋᑫᐘᐨ ᐅᑎᓇᑯᓂᑫᐏᓂᐘ, 
ᑲᐃᓇᑲᓀᓯᐘᐨ, ᒦᓇ ᐅᑐᑕᒧᐏᓂᐘ. ᒋᑐᒋᑲᑌᐠ ᒋᓇᑲᓂᑲᑌᑭᐣ ᑲᓇᑲᓑᑭᑫᒪᑲᑭᐣ ᐅᐣᒋ ᐱᒥᐏᒋᑫᐏᐣ ᐅᑐᑕᒧᐏᓇᐣ 
ᑲᐃᔑᒋᑫᒪᑲᑭᐣ 

 � ᒋᐑᑕᓄᑭᒪᐨ ᐊᓂᔑᓂᓂᐘᐣ ᑲᐱᒥᐏᒋᑫᓂᐨ ᑿᔭᐠ ᒋᑭᑫᐣᒋᑲᑌᐠ ᒦᓇ ᑿᔭᐠ ᑐᑕᒧᐏᐣ ᐅᐣᒋ ᐊᓂᔑᓂᓂ ᑭᑫᐣᒋᑫᐏᐣ 
ᐅᐣᒋ ᐃᓯᓭᐏᐣ ᓇᑲᒋᒋᑫᐏᐣ ᒦᓇ ᑲᑮᔑᒋᑲᑌᐠ ᐅᓀᐣᒋᑫᐏᓇᐣ 

 � ᒋᓇᑲᒋᐦᐊᑲᓀᐘᐨ ᐃᑭᐍᓂᐘᐠ ᑲᓄᑮᑕᒧᐘᐨ ᑿᔭᐠ ᒋᐑᑕᓄᑮᒪᐨ ᐊᓂᔑᓂᓂ ᑕᔒᑫᐏᓇᐣ ᒦᓇ ᐃᐦᐃᐍ ᑲᔦ ᐊᓂᔑᓂᓂ 
ᑭᑫᐣᒋᑫᐏᐣ 

 � ᒋᐑᑕᓄᑮᒪᐨ ᐃᓂᐍᓂᐘᐣ ᐊᓂᔑᓂᓂ ᐱᒥᐏᒋᑫᐏᓇᐣ ᒋᓯᓭᑭᐣ ᑿᔭᐠ ᒥᓯᐍ ᒦᓇ ᑿᔭᐠ ᒋᓇᑲᑕᐍᐣᒋᑲᑌᐠ ᐅᐣᒋ 
ᐊᓂᔑᓂᓂ ᑭᑫᐣᒋᑫᐏᐣ ᑲᐃᔑ ᐅᒐᒋᑲᑌᑭᐣ ᓇᑲᒋᒋᑫᐏᓇᐣ 

 � ᑿᔭᐠ ᒋᐑᐣᒋᑲᑌᑭᐣ ᑲᑐᑕᒪᐣᑭᐣ ᒦᓇ ᑿᔭᐠ ᒋᐑᐣᒋᑲᑌᐠ ᐊᓃᐣ ᐊᓂᔑᓂᓂ ᑭᑫᐣᒋᑫᐏᐣ ᐁᔑ ᓇᑲᑕᐍᐣᒋᑲᑌᐠ ᐃᐦᐃᒪ 
ᐃᓯᓭᐏᐣ ᓇᑲᒋᒋᑫᐏᐣ ᒦᓇ ᑲᐃᔑ ᐅᓀᐣᒋᑲᑌᑭᐣ 

 � ᒋᓇᑲᒋᒋᑲᑌᐠ ᑐᑕᒧᐏᓂᓇᐣ ᐁᐃᓇᑲᓀᓯᐘᑭᐣ ᒦᓇ ᒋᑮᑌᐱᓂᑲᑌᑭᐣ, ᐃᑭᐍᓂᐘᐠ ᐊᓂᔑᓂᓂᐘᐠ ᒋᓇᐦᐁᐣᑕᒧᐘᐨ 
ᒋᑮᐑᐣᑕᒧᐘᐨ ᐅᑭᑫᐣᒋᑫᐏᓂᐘ 

 � ᒋᓇᐣᑭᓂᑲᑌᐠ ᐸᐸᒥᑲᑵᑚᐣ ᒦᓇ ᒪᒪᐤᐱᐏᓇᐣ ᒋᑭᑕᑯᓃᑲᑌᑭᐣ ᐊᓂᔑᓂᓂᐤ ᐅᑭᒪᐏᓇᐣ ᑲᐃᓇᑌᑭᐣ ᐊᐲ 
ᓇᐣᑐᒪᑲᓀᐘᐨ ᐃᓯᓭᓂᐠ 

ᒋᓇᐣᑭᓂᑲᑌᑭᐣ ᐊᓂᔑᓂᓂ ᓃᑲᓃᑕᒪᑫᐏᐣ ᐃᐦᐃᒪ ᐃᓯᓭᐏᐣ 
ᑲᐃᔑᓇᑲᒋᒋᑲᑌᑭᐣ
ᐅᐦᐅᐍ ᐱᒥᐏᒋᑫᐏᐣ ᐅᑲᑐᑕᐣ ᐃᐦᐃᐍ ᑲᐃᓀᐣᑕᒧᐘᐨ ᐍᒥᒋᑯᔑᐏᐣ ᐅᓇᒋᑫᐏᐣ ᐅᐣᒋ ᐅᑭᒪᐏᓂᐣᐠ “ᒌᓯᓭᐠ” 
ᒋᐅᑭᒪᑲᑕᐘᑲᓀᐨ “ᐅᐣᒋ” ᐊᓂᔑᓂᓂᐘᐠ. ᐊᐘᔑᒣ ᒋᑲᐣᒋᓂᔕᐦᐘᑲᓀᐨ ᐊᓂᔑᓂᓂ ᐱᒥᐏᐨᑫᐏᓇᐣ ᒋᐑᑕᓄᑮᒪᐨ 
ᐱᒥᐏᒋᑫᐏᐣ ᒋᑮᑐᒋᑲᑌᑭᐣ ᑲᐃᓇᑌᑭᐣ ᓇᑲᒋᒋᑫᐏᓇᐣ ᒦᓇ ᒋᑐᒋᑲᑌᑭᐣ ᒋᓃᑲᓂᓑᑲᒧᐘᐨ ᐊᓂᔑᐣᓂᐘᐠ ᐃᓂᐍᓂᐘᐣ 
ᓇᑲᒋᒋᑫᐏᓇᐣ. ᐅᓄᐍᓂᐘᐣ ᑫᑐᒋᑲᑌᑭᐣ ᑲᐏᐣ ᑕ ᐍᒥᒋᑯᔑᐊᑌᓰᐘᐣ ᑲᐱᒥᐏᒋᑲᑌᑭᐣ ᒋᓀᐣᒋᑲᑌᐠ ᒋᑭᒌᓀᐣᑕᑯᐠ 
ᐊᓂᔑᓂᓂᐘᐠ ᐅᒥᓂᑯᐏᐣ ᐅᐣᒋ ᑎᐯᓂᒥᑎᓱᐏᐣ, ᑲᔦ ᐅᑭᒪᐏ ᑎᐯᓂᒥᑎᓱᐏᐣ. 

ᒋᑮᑐᒋᑲᑌᐠ ᐅᐍ ᐊᓄᑮᐏᐣ ᒋᔑᑲᓇᐘᐸᐣᒋᑲᑌᐠ ᑲᐃᑭᑐᓇᓂᐘᐣᐠ ᒦᓄᒋᑫᐏᐣ ᐃᐦᐃᒪ UN ᐃᑭᑐᐏᐣ ᑲᐃᓇᑌᐠ ᐊᐘᔑᒣ 
ᐃᓇᓄᑮᐏᐣ ᒋᑲᑵᒋᒪᑲᓀᐨ ᒦᓇ ᒋᐅᑕᐱᓂᑲᑌᐠ ᐑᑕᓄᑮᒥᑎᐏᐣ ᒦᓇ ᐑᒋᐏᑎᐏᐣ ᐅᐣᒋ ᐊᓂᔑᓂᓂᐘᐠ ᒋᑲᓇᐍᐣᒋᑫᐘᐨ 
ᐃᐦᐃᒪ ᑲᐃᔑ ᑲᐯᔑᐘᐨ. ᑭᒌᓀᐣᑕᑯᐣ ᐅᐦᐅᐍ ᒋᑮᑐᒋᑲᑌᐠ ᑲᐃᔑ ᐅᓇᒋᑲᑌᐠ ᐅᑭᒪᐏᐣ ᐨ ᐅᐣᒋ ᐨ ᐅᑭᒪᐏᐣ, ᐅᑭᒪᐏᓇᐣ ᐨ 
ᐅᐣᒋ ᐨ ᐅᑭᒪᐏᓇᐣ, ᒦᓇ ᐃᓄᐏᐟ ᐨ ᐅᐣᒋ ᐨ ᐅᑭᒪᐏᐣ ᐑᒋᐏᑎᐏᓇᐣ.

ᐊᔓᑕᒪᐏᓇᐣ:

 � ᓇᓇᐣᑕᐘᐸᐣᑕᐣ ᓂᑕᒼ ᑲᑵᑌᐏᓇᐣ ᐑᐸᐨ ᐃᐦᐃᒪ ᐊᓂᔑᓂᓂ ᐱᒥᐏᒋᑫᐏᓇᐣ ᐃᓂᐍᓂᐘᐣ ᐃᓯᓭᐏᓇᐣ ᑫᑐᒋᑲᑌᑭᐣ 

 � ᒋᐑᒋᒋᑲᑌᐠ ᐑᑕᓄᑮᒥᑎᐏᐣ ᒦᓇ ᑲᓃᑲᓂᓑᑲᒧᐘᐨ ᐊᓂᔑᓂᓂᐘᐠ ᐊᓄᑮᐏᐣ ᒋᑮᑐᒋᑲᑌᑭᐣ ᓇᑲᒋᒋᑫᐏᓇᐣ 

 � ᒋᐑᑕᓄᑮᒪᑲᓀᐨ ᐊᓂᔑᓂᓂ ᐱᒥᐏᒋᑫᐏᓇᐣ ᐅᐣᒋ ᐃᓂᐍᓂᐘᐣ, ᑫᐃᓯᓭᑭᐣ ᐃᓂᐍᓂᐘᐣ ᓇᑲᒋᒋᑫᐏᓇᐣ, 
ᑫᐃᔑᒥᑭᑲᑌᑭᐣ ᑲᓃᑲᓂᓑᑲᒧᐘᐨ ᐊᓂᔑᓂᓂᐘᐠ ᓇᑲᒋᒋᑫᐏᓇᐣ, ᒋᓇᑲᑕᐍᐣᒋᑲᑌᐠ ᒦᓇ ᐃᐦᐃᐍ ᑲᓇᑕ ᐅᑭᒪᐏᐣ 
ᑲᐃᓇᒋᑫᐨ ᑲᐃᔑᐅᓀᐣᒋᑲᓂᐘᐣᐠ 

 � ᒋᓇᒋᑲᑌᐠ ᐊᓄᑮᐏᐣ ᐃᓂᐍᓂᐘᐣ ᐊᓂᔑᓂᓂᐘᐠ ᐅᐸᑯᓭᐣᑕᒧᐏᐣ, ᑲᐃᔑᒥᓊᐣᑕᐣ ᐃᓇᒋᑫᐏᓇᐣ, ᒦᓇ ᑫᐃᓇᑌᑭᐣ 
ᑲᐅᓇᒋᑲᑌᐠ ᐱᒥᐏᐨᑫᐏᐣ ᑲᓃᑲᓂᓑᑲᒧᐘᐨ ᓇᑲᒋᒋᑫᐏᓇᐣ ᒦᓇ ᒋᓇᑲᒋᒋᑲᑌᐠ ᑫᑲᓇᐘᐸᐣᒋᑫᐘᐨ ᑫᐃᓇᑌᐠ 

 � ᒋᓇᒋᑲᓂᐘᐣᐠ ᐃᓂᐍᓂᐘᐣ ᒋᑌᐱᓇᒧᐘᐨ ᐊᓂᔑᓂᓂ ᐱᒥᐏᒋᑫᐏᓇᐣ ᒋᑮᐸᑭᑎᓇᒧᐘᐨ ᐑᐣᑕᒪᑫᐏᓇᐣ ᐃᐦᐃᒪ 
ᑲᓇᑕ ᐅᑭᒪᐏᐣ ᑲᐃᔑ ᐅᓀᐣᒋᑫᐘᐨ ᑲᐃᓇᑌᐠ ᒦᓇ ᐯᐸᓄᐣ 

 � ᒌᓇᒋᑲᓂᐘᐣᐠ ᐊᐘᔑᒣ ᒋᐸᐸᒥᓯᐘᐨ ᐊᓂᔑᓂᓂ ᐱᒥᐏᒋᑫᐏᓇᐣ ᐊᓃᓯᓭᐠ ᐃᓑᑿ ᐅᓀᐣᒋᑲᓂᐘᐣᐠ ᐃᓂᐍᓂᐘᐣ 
ᐃᓯᓭᐏᐣ ᓇᑲᒋᒋᑫᐏᓇᐣ

ᒋᐅᔑᒋᑲᑌᑭᐣ ᑭᑭᓄᒪᑫᐏᐣ, ᑭᑫᐣᒋᑫᐏᐣ ᒦᓇ ᑲᐃᔑᑕᑯᓂᑲᓂᐘᐠ
ᐅᐦᐅᐍ ᐱᒥᐏᒋᑫᐏᐣ ᐊᔓᑕᒪᓂᐘᐣ ᒋᐅᔑᒋᑲᑌᑭᐣ ᒦᓇ ᒋᐸᒥᓂᑲᑌᑭᐣ ᑲᑕᓇᓄᑮᓇᓂᐘᐠ ᒋᔑᐘᐸᐣᒋᑲᑌᐠ 
ᐁᒣᒣᔾᑭᓇᑯᓯᓇᓂᐘᐣᐠ ᐃᓂᓂᐘᐠ ᑲᓇᑕ. ᐅᐦᐅᐍ ᑲᐃᔑ ᐊᔓᑕᒪᓂᐘᐣᐠ, ᐊᐘᔑᒣ ᒋᐘᐸᐣᒋᑲᑌᐠ ᒋᑭᑫᐣᑕᑯᒋᑲᑌᐠ 
ᐃᑭᐍᓂᐘᐠ ᐊᓂᔑᓂᓂᐘᐠ ᒋᐘᐸᐣᑕᒧᐘᐨ ᐁᐑᒋᐘᑲᓀᐘᐨ ᐅᐦᐅᒪ ᐱᒥᐏᒋᑫᐏᓂᐣᐠ, ᒋᓀᐣᑕᒧᐘᐨ ᐁᐑᒋᐘᑲᓀᐨ ᒦᓇ 
ᒋᐑᒋᐦᐊᑲᓀᐨ ᐁᐊᓅᑮᑕᒪᑫᐨ. ᐅᐦᐅᐍ ᒋᐅᓇᒋᑲᓂᐘᐠ ᑫᑐᒋᑲᑌᑭᐣ ᒋᒦᓄᒋᑲᑌᑭᐣ ᑲᓇᑲᓑᑭᑫᒪᑲᑭᐣ ᐃᐦᐃᒪ ᐊᓂᔑᓂᓂᐘᐠ 
ᒋᑮᓇᐣᑕᐘᐸᐣᑕᒧᐘᐨ, ᒋᑌᐱᓇᒧᐘᐨ ᒦᓇ ᒋᑲᓇᐍᐣᑕᒧᐘᐨ ᐊᓄᑮᐏᓇᐣ ᐃᐦᐃᒪ ᐱᒥᐏᒋᑫᐏᓂᐣᐠ. ᑲᔦ ᐃᑭᑐᓇᓂᐘᐣ 
ᒋᓇᓇᐣᑕᐘᐸᒪᑲᓀᐘᐨ ᐊᓂᐣ ᑫᑭᑐᒋᑲᑌᐠ ᒋᑮᑌᐱᓇᑲᓀᐘᐨ ᒦᓇ ᑭᔑ ᐅᓇᒋᑫᐨ ᐊᓅᑮᐏᓇᐣ—ᒋᐱᒪᑎᓰᒪᑲᐠ ᐃᐦᐃᐍ 
ᐱᒥᐏᒋᑫᐏᐣ ᑲᐃᔑ ᐊᔓᑕᒪᐨ ᒋᒣᒣᔾᑭᓇᑯᓯᐘᐨ ᐊᓄᑮᓇᑲᓇᐠ ᒦᓇ ᒋᐑᒋᐦᐊᑲᓀᐘᐨ ᑲᑭᓇ ᐊᓄᑮᓇᑲᓇᐠ. 

ᒦᓇ ᑯᑕᐠ ᒋᑲᓇᐍᐣᒋᑫᒪᑲᐠ ᐃᐦᐃᒪ ᐑᒋᐦᐃᐍᐏᐣ, ᑭᒌᓀᐣᒋᑫᐏᐣ ᒦᓇ ᒋᑕᑯᓇᑲᓀᐨ ᐊᓄᑭᐏᓇᐣ ᒋᓇᐣᑭᓂᑲᑌᑭᐣ ᐃᓇᑲᓀᓯᐏᓇᐣ 
ᑭᒌᓀᐣᒋᑫᐏᐣ ᒦᓇ ᒋᑕᔑᐣᒋᑲᑌᐠ ᒪᓀᐣᒋᑫᐏᐣ, ᐱᑭᔑᑎᐯᐣᒋᑫᐏᐣ ᒦᓇ/ᑲᔦᒪ ᒪᒉᐣᒋᑫᐏᐣ ᐃᐦᐃᒪ ᐱᒥᐏᒋᑫᐏᓂᐣᐠ. ᐊᐘᔑᒣ 
ᐁᐃᓯᓭᐠ ᐁᑲ ᐁᑕ ᒋᐊᑌᐠ ᑭᑭᓄᒪᑫᐏᐣ. ᐃᓂᐍᓂᐘᐣ ᑲᔦ ᒋᐅᓇᒋᑲᑌᐠ ᑫᑕᓇᓄᑮᐘᐨ ᐊᓄᑮᓇᑲᓇᐠ ᒋᐘᐸᐣᑕᒧᐘᐨ ᑲᐃᔑ 
ᒣᒣᔾᑭᓇᑯᑭᐣ ᐊᓂᔑᓂᓂ ᐃᓇᑲᓀᓯᐏᓇᐣ, ᐃᔑᑮᔘᐏᓇᐣ, ᒪᐣᓯᓂᒋᑲᓇᐣ ᒥᓇ, ᐃᓯᓭᑭᐣ, ᐊᐦᑮᑲᐣᐠ ᑐᑕᒧᐏᓇᐣ.

ᐊᐦᐅᑕᒪᐏᓇᐣ:

 � ᒋᒪᑕᓄᑮᒪᑲᐠ ᐃᐦᐃᐍ ᐱᒥᐏᒋᑫᐏᐣ ᐊᓄᑮᐏᐣ ᑎᐸᐸᐣᒋᑫᐏᐣ, ᒣᒣᔾᑭᓇᑯᓯᐏᐣ ᒦᓇ ᒋᑕᑯᓂᑫᒪᑲᐠ ᑐᑕᒧᐏᐣ ᐅᓇᒋᑫᐏᐣ 
ᒋᐑᑕᓄᑮᒪᐨ ᐊᓂᔑᓂᓂᐘᐣ ᐊᓄᑮᓇᑲᓇᐣ 

 � ᒋᒥᓯᐍ ᑐᒋᑲᑌ ᐊᓄᑮᐏᐣ ᑲᐃᓇᒋᑲᑌᐠ ᐃᐦᐃᒪ ᒥᔑᐣ ᐃᑭᑐᐃᐧᓇᐣ ᒪᒥᑎᓀᐣᒋᑲᓂᐠ: ᑲᐱᒧᓴᑌᐠ ᒪᒥᓂᓂᑫᐃᐧᐣ 
ᑎᐸᒋᒧᐏᐣ—ᐁᐃᓇᑌᐠ ᒋᑕᔑᐣᒋᑲᑌᐠ ᑲᐃᔑ ᐊᓂᒥᓭᐠ ᒦᓇ ᑲᓇᑲᓑᑭᑫᒪᑲᐠ ᐅᐣᒋ ᐊᓂᔑᓂᓂᐘᐠ ᐃᐦᐃᒪ ᐅᑭᒪᐏᐣ 
ᐊᓄᑮᐏᓇᐣ—ᒦᓇ ᒋᐊᐸᒋᒋᑲᑌᐠ ᐃᐦᐃᐍ ᐱᒥᐏᐨᑫᐏᐣ ᐊᓂᔑᓂᓂ ᐊᓄᑮᐏᐣ ᐊᓃᓯᓭᐠ ᒋᐑᒋᒋᑲᑌᐠ ᐅᐦᐅᐍ ᐊᓄᑮᐏᐣ  

 � ᒋᔑᑲᓇᐘᐸᐣᒋᑲᑌᐠ ᐃᐦᐃᐍ ᑲᐃᓇᑌᐠ ᑌᐯᐤᐃᐧᐣ ᒥᓇ ᒥᓂᓂᑫᐃᐧᐣ ᑲᑲᓄᑕᑭᐣ ᐸᑯᓭᐣᒋᑫᐃᐧᓇᐣ 57, ᒋᑭᑭᓄᒪᐘᑲᓀᐘᐨ 
ᑲᑭᓇ ᐱᒥᐏᒋᑫᐏᐣ ᐊᓄᑮᓇᑲᓇᐠ, ᑲᔦ ᐃᑭᐍᓂᐘᐠ ᑲᐃᓑᐸᑭᐣᓱᐘᐨ ᐊᓄᑮᓇᑲᓇᐠ, ᐊᐘᔑᒣ ᒋᑭᑫᓂᒪᐘᐨ 
ᐊᓂᔑᓂᓂᐘᐣ, ᑲᐃᔑ ᐑᒋᐘᑲᓀᐘᐨ ᐅᐦᐅᒪ ᑲᓇᑕ, ᐃᓂᐍᓂᐘᐣ ᑲᔦ ᑭᑫᐣᒋᑫᐏᐣ ᑲᐃᓇᑌᑭᐣ ᒦᓇ ᐃᓇᑲᓀᓯᐏᓇᐣ. 
ᐃᐦᐃᐍ ᑭᑭᓄᒪᑫᐏᐣ ᑲᔦ, ᑲᐃᔒᓯᓭᑭᐣ, ᑫᑕᔑᐣᒋᑲᑌᑭᐣ ᒋᓇᒋᑲᑌᑭᐣ ᑲᐃᓇᓄᑮᓇᓂᐘᐣᐠ

 � ᒋᐑᐣᒋᑲᑌᑭᐣ ᐊᓂᔑᓂᓂ ᐃᓇᑲᓀᓯᐏᓇᐣ ᒦᓇ ᐃᔑᑮᔘᐏᓇᐣ, ᒦᓇ ᒋᐑᒋᒋᑲᑌᑭᐣ ᐊᓂᔑᓂᓂ ᒪᒋᑕᐏᓇᐣ, ᑲᔦ 
ᒋᓇᑭᓑᑭᑲᑌᐠ, ᑲᔦᒪ ᒋᐊᐣᓷᓑᑭᑲᑌᐠ, ᐅᑭᒪᐏᐣ ᑲᓇᑕ ᑲᐃᓇᒋᑫᐨ ᒋᐊᐸᒋᐦᐊᐘᐨ ᐊᓂᔑᓂᓂ ᒪᒋᑕᐏᓇᐣ, ᑲᔦ 
ᒋᐊᐸᒋᒋᑲᑌᑭᐣ ᐲᐘᐱᑯ ᑎᐸᒋᒧᑫᐏᐣ ᐊᐘᔑᒣ ᒋᓄᐣᒋᑲᑌᑭᐣ ᐊᓂᔑᓂᓂ ᓄᐣᑕᑯᓯᐏᓇᐣ

https://www.canada.ca/en/government/publicservice/wellness-inclusion-diversity-public-service/diversity-inclusion-public-service/knowledge-circle/many-voices.html
https://ehprnh2mwo3.exactdn.com/wp-content/uploads/2021/01/Executive_Summary_English_Web.pdf

ᑫᐃᔑᒫᒋᑕᓂᐘᐠ
ᑫᐊᓄᑮᑕᒧᐘᐨ ᐊᓄᑮᓇᑲᓇᐠ ᒥᓯᐍ ᐱᒥᐏᒋᑫᐏᓂᐣᐠ ᐅᑲᐅᓇᑐᓇᐘ ᐃᓂᐍᓂᐘᐣ ᑲᒐᑿᑭᐣ-, ᐊᐱᑕ ᑲᐃᓯᓭᑭᐣ-, ᒦᓇ 
ᑭᓌᑲᓑ ᑫᑐᒋᑲᑌᑭᐣ ᐅᓇᒋᑫᐏᐣ ᒋᓇᐸᐸᐣᑕᒧᐘᐨ ᐊᓄᑮᓇᑲᓇᐠ ᒦᓇ ᑲᐅᑭᒪᐏᐘᐨ ᒣᑿ ᐊᓂᒪᒋᑕᓂᐘᐣᐠ. ᑫᐃᓇᑌᑭᐣ 
ᐃᓂᐍᓂᐘᐣ ᑐᑕᒧᐏᐣ ᐅᓇᒋᑫᐏᓇᐣ ᒋᔑᑲᓇᐘᐸᐣᒋᑲᑌᑭᐣ ᑲᐃᔑ ᐱᑭᔕᑭᐣ ᐅᑭᒪᐏᓇᐣ ᐃᓯᓭᐏᓇᐣ, ᒦᓇ ᑲᔦ ᐃᓂᐍᓂᐘᐣ 
ᐱᒥᐏᒋᑫᐏᐣ ᑲᐃᔑ ᐱᑭᔕᑭᐣ ᒦᓇ ᑎᐯᐣᒋᑫᐏᓂᐣᐠ.  

ᑲᒥᑭᑲᑌᑭᐣ
ᐅᐦᐅᐍ ᑲᐃᓇᑌᐠ ᑕᓄᑮᐏᓂᓇᐣ ᒋᑮᑐᒋᑲᑌᑭᐣ ᑕᔓᑕᒪᐏᓂᓇᐣ, ᐅᐦᐅᐍ ᐱᒥᐏᒋᑫᐏᐣ ᐅᑲᐅᓇᑐᐣ ᑫᐃᔑᒥᓄᓭᑭᐣ ᒦᓇ 
ᑫᐃᔑᒥᔒᓄᓭᑭᐣ ᓇᑲᒋᒋᑫᐏᓇᐣ. ᑫᓂ ᐊᐲᑕᓄᑭᓇᓂᐘᐣᐠ ᑕᓇᑲᒋᒋᑲᑌ ᒦᓇ ᑕᐑᐣᒋᑲᑌ ᐁᐣᑕᓱ ᐊᐦᑮᐘᐠ ᑎᐸᒋᒧᐏᐣ, 
ᒋᒫᒋᑕᓂᐘᐣᐠ 2024ᐨ25 ᔔᓃᔭᐏᐊᐦᑮᐏᐣ.

ᒪᐣᓯᓇᑭᓯᑲᐣ

ᐁᑲᐧ ᑭᒋᔑᓭᐃᐧᐣ ᓇᓇᑲᒋᒋᑫᐃᐧᐣ ᐱᒧᒋᑫᐃᐧᐣ ᐅᒪ ᑲᓇᑕ (ᐅᐁᐧ ᐱᒧᒋᑫᐃᐧᐣ) ᐅᑭᐃᐧᑕᓄᑭᒪᐣ ᐅᑫᐧᓂᐊᐧᐣ ᐊᓂᔑᓇᐯᐃᐧ ᐅᒋᑕᒪᓱᐃᐧ 

ᐱᒧᒋᑫᐃᐧᐣ ᐁᑭᐅᓇᓯᓇᐦᐊᒧᐊᐧᐨ ᐊᓂᐣ ᒪᒥᓇᐧᒋᑫᐃᐧᐣ ᑫᐃᔑᓇᑲᐧᐠ. ᐁᑲᐧ ᐊᐃᐧᔭᔑᐢ ᑲᐱᒥᑲᐁᐧᐨ ᑲᒪᓯᓇᐦᑌᐠ ᑕᐱᐡᑯᐨ ᐁᐅᒋ 

ᒥᑲᐃᐧᐣᑕᐊᐧᑲᓄᐊᐧᐨ ᐊᓂᔑᓇᐯᐠ ᐅᒪ ᒥᓯᐁᐧ ᑲᓇᑕ ᐊᐦᐃ ᑲᔦ ᑲᐃᐧᒋᑲᑌᐠ ᐊᐦᑭ, ᐸᑭᑕᓇᒧᐃᐧᐣ, ᐁᑲᐧ ᓂᐦᐱ. ᐁᑲᐧ ᑭᒥᑲᐊᐧᓯᒥᑯᒥᐣ ᑕᐱᐡᑯᐨ 

ᐁᑭᒋᓀᐣᑕᑲᐧᐠ ᒋᑲᓇᐁᐧᐣᑕᒪᑭᐣ ᐅᑫᐧᓂᐊᐧᐣ ᑲᑭᒥᓂᑯᔭᐠ ᐅᒪ ᑭᑕᓄᑭᐃᐧᓂᓇᐠ ᐅᒋ. ᐁᑲᐧ ᐅᐁᐧ ᑲᒪᓯᓇᑭᑌᐠ ᐃᐧᒋᑫᒪᑲᐣ ᑕᐱᐡᑯᐨ ᓇᓇᑲ 

ᐊᐃᐧᔭᐠ ᐅᒪ ᑲᑲᐯᔑᐊᐧᐨ ᒥᓯᐁᐧ ᑲᓇᑕ ᐊᐦᑭᐠ ᐁᑲᐧ ᐅᒪ ᑲᐃᔑᐊᑯᐊᐧᑌᐠ, ᐃᐡᑯᑌ ᐅᐁᐧ ᑲᓇᐧᐠ. ᐁᑲᐧ ᐅᐊᐧᐁᐧ ᑲᔦ ᒪᐦᐃᑲᐣ ᒪᓯᓇᑭᓴᐧᑲᓄ. 

ᐁᑲᐧ ᐅᑫᐧᓂᐊᐧᐠ ᐊᐃᐧᔭᔑᔕᐠ ᒥᓯᐁᐧ ᐅᒪ ᐊᐦᑭᐠ ᑲᑕᔑᑫᐊᐧᐨ, ᐁᐦᐊ ᒪᐦᐃᑲᐣ ᑭᒥᑲᐊᐧᓯᒥᑯᒥᐣ ᒪᐊᐧᐨ ᑲᐧᔭᐠ ᒋᐃᑭᑐᔭᐠ ᒋᒪᒪᐃᐧ ᐊᓄᑲᑕᒪᐠ 

ᒪᒥᓇᐧᒋᑫᐃᐧ ᐱᒧᒋᑫᐃᐧᐣ ᐅᒪ ᒥᓯᐁᐧ ᑲᓇᑕ ᑲᑕᓇᓄᑭᔭᐠ, ᐁᑲᐧ ᒥᓇ ᐅᐁᐧ ᑲᑭᓂᑲᐧᓇᓯᓇᐦᐃᑲᑌᐠ ᑕᐱᐡᑯᐨ ᐁᐊᐧᐸᑕᐦᐃᐁᐧᒪᑲᐠ ᐃᐧᒋᐃᐧᑐᐃᐧᐣ 

ᒥᓇ ᑲᐃᔑᐸᐯᔑᑯᔭᐠ ᑲᐧᔭᐠ ᒋᑐᑕᑎᔭᐠ ᐅᒪ ᑲᑭᓇ ᑲᐱᒪᑎᓯᔭᐠ.

